
७३



ततः कंसस्य वृत्तान्तं व्याजहार हरेर्बलः ।

कर्षकेणेव सद्बीजं गुप्तं काले फलेद्वचः ।। ३४०॥

अथ बन्धुवधोह्रद्धरोषोऽरिष्टारिरभ्यधात् ।

सर्वे मे सिद्धगन्धर्वाः प्रतिज्ञां शृणुत क्षणम् ॥ ३४१ ॥

सर्वेषां पश्यतां राज्ञां पाप कंसं न हन्मि चेत् ।

ध्रुवं तदाहं गृह्येयं तदीयभ्रूणहत्यया ॥ ३४२ ॥

रोहिण्यङ्गरुहो रोहत्पुलकाङ्कुरदन्तुरः ।

ततो भ्रातरमालिङ्गय निजगाद प्रमोदतः ।। ३४३ ॥

साधु वत्स त्वमात्मीयकुलस्य तिलकायितम् ।

भूभृदाक्रमणोर्जस्वी तेजो यस्य रवेरिव ॥ ३४४ ॥

तदिदानीमिह स्नात्वा व्रजावो मथुरां प्रति ।

इत्युदीर्य बलः कृष्णं निनाय यमुनाजले ॥३४५ ॥

तत्र दृष्टिविषः कालः कालियो नाम पन्नगः ।

तीरवासी जले क्रीडन्कृष्णं दष्टुमधावत ॥ ३४६॥

निःशूकं दन्दशूकं तं लोकः स्फारस्फटोत्कटम् ।

हरिं च बालमालोक्य हाहाकारपरोऽभवत् ॥ ३४७ ॥

सोऽतिभीष्मो विषोल्काभिर्यावद्दशति केशवम् ।

असौ तमग्रहीतावल्लीलया जलकन्दले ॥३४८॥

लीलाकमलनालेन नस्तयित्वा(?) जनार्दनः ।

आरुह्य वाहयामास तमहि जात्यवाजिवत् ॥ ३४९ ॥

दुर्दमं दम्यमानं तं पन्नगं वीक्ष्य विस्मिताः ।

तस्थुर्धृत्वा विमानानि नभोभागे नभश्चराः ॥ ३५० ॥

कृष्णेन दृढमूरुभ्यामाक्रम्य दमितस्तथा ।

स यथा सर्वथा जज्ञे निर्विषो मरणावधि ॥ ३५१ ॥

प्रमीतप्रायमालोक्य लोकोत्तरकृपापरः ।

दूरादुत्सृज्य तं विष्णुः स्नात्वा तीरमुपागमत् ॥ ३५२ ॥





'नाशयित्वा' इति भवेत्; 'नष्टयित्वा' इति वा नासधातुकल्पनेन भवितुमर्हति.
.










[image: ]

[image: ]

"https://sa.wikisource.org/w/index.php?title=पृष्ठम्:पाण्डवचरितं_महाकाव्यम्.pdf/६०&oldid=293181" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 १५ नवेम्बर् २०२० (तमे) दिनाङ्के १५:३१ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।



		गोपनीयतानीतिः
	विकिस्रोतः विषयकं
	प्रत्याख्यानम्
	Code of Conduct
	विधिकाराः
	सांख्यिकी
	कुकी का वर्णन
	जङ्गमदूरवाणी-दृश्यम्



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







